
ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐ
ՊԱՐՈՆ ԷԴՎԱՐԴ ՆԱԼԲԱՆԴՅԱՆԻՆ

Տեղեկանք

«Հայաստանի Հանրապետության կառավարության և Ֆրանսիայի Հանրապետության կառավարության միջև 2008թ. մայիսի 27-ին ստորագրված ֆինանսական արձանագրության թիվ 2 փոփոխություն կատարելու մասին» նամակ-համաձայնագրի ստորագրման վերաբերյալ

«Հայաստանի Հանրապետության կառավարության և Ֆրանսիայի Հանրապետության կառավարության միջև 2008թ. մայիսի 27-ին ստորագրված ֆինանսական արձանագրության (այսուհետ՝ Արձանագրություն) թիվ 2 փոփոխություն կատարելու մասին» նամակ-համաձայնագիրը (այսուհետ` Համաձայնագիր) նախատեսվում է կնքել  Հայաստանի Հանրապետության կառավարության և Ֆրանսիայի Հանրապետության կառավարության միջև:

Համաձայն Արձանագրության՝ 2013թ. հունիսի 12-ին կնքված թիվ 1 փոփոխության՝ Արձանագրության 7-րդ հոդվածի 2-րդ պարբերությամբ սահմանված ֆրանսիական ֆինանսավորման օժանդակությունից հատկացումների ժամկետը նախատեսված է մինչև 2016թ. դեկտեմբերի 31-ը: Սակայն նշված ժամկետի ավարտից հետո դեռևս նախատեսված է կատարել որոշակի աշխատանքային և «Ինժեներական ծառայությունների մատուցման» պայմանագրերի պատշաճ ավարտումն իրականացնելու նպատակով աշխատանքներ: Մասնավորապես, կապալառուն պետք է ավարտի, իսկ ինժեները՝ հաստատի չկատարված աշխատանքների իրականացման և թերությունների վերացման, կատարողական ակտի  և շինհրապարակի մաքրման հետ կապված աշխատանքները: Նշյալ աշխատանքների կատարումից և Ֆրանսիայի Հանրապետության կառավարության կողմից համապատասխան հաստատումից հետո միայն հնարավոր է իրականացնել նախատեսվող հատկացումները:

 
Հիմք ընդունելով վերոնշյալը՝ անհրաժեշտություն է առաջանում փոփոխել Արձանագրության 7-րդ հոդվածի 2-րդ պարբերությամբ նախատեսված հատկացումների ժամկետը՝ այն սահմանելով մինչև 2017թ. հունիսի 30-ը:

Ելնելով վերոգրյալից՝ «Հայաստանի Հանրապետության կառավարության և Ֆրանսիայի Հանրապետության կառավարության միջև 2008թ. մայիսի 27-ին ստորագրված ֆինանսական արձանագրության թիվ 2 փոփոխություն կատարելու մասին» նամակ-համաձայնագրի ստորագրումը գտնում ենք նպատակահարմար:

